
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 10 de maio de 2012, da Direccién Xeral de Educacion,
Formacién Profesional e Innovacion Educativa, pola que se regulan, con
caracter experimental, os contratos-programa e se establecen as bases para
a convocatoria e seleccion de programas dirixidos a mellora do éxito escolar
nos centros docentes de educacion primaria e secundaria dependentes desta
conselleria.

No marco da Conferencia Sectorial de Educacién, o ministerio e as comunidades auto-
nomas acordaron a sinatura de convenios bilaterais para o desenvolvemento de programas
educativos de cooperacion territorial. Dentro das actuacions previstas nestes convenios
figuran, entre outras, os programas de reforzo, orientacion e apoio (PROA), os dirixidos
ao incremento do éxito escolar e aqueles que procuran diminuir as bolsas de abandono
tempera da escolarizacion.

O artigo 120 da Lei organica 2/2006, do 3 de maio, de educacion, establece que os cen-
tros educativos tefien que dispofier da necesaria autonomia pedagoxica, de organizacion
e de xestion para favorecer a mellora continua na educaciéon, e que as administraciéns
educativas teran que favorecer a autonomia dos centros de xeito que 0s seus recursos
econdmicos, materiais e humanos se poidan adecuar aos plans de traballo e organizacion
que elaboren, unha vez que sexan convenientemente avaliados e valorados.

Os centros educativos, para lograr a equidade e a excelencia na educacion, deben
desenvolver as capacidades de todo o alumnado conforme as suas posibilidades e cir-
cunstancias e, para iso, tefien que organizarse de xeito diferenciado, planificando os seus
recursos e desenvolvendo as actuacion necesarias para o logro duns obxectivos concretos
nun periodo de tempo determinado.

A presente resolucion pretende dar cabida, baixo un marco unico, a todos aqueles pro-
gramas que se vefien desenvolvendo nos centros educativos —PROA, éxito escolar, entre
outros— co obxectivo de lograr unha educacion de calidade para todo o alumnado, desen-
volver ao maximo posible as suas capacidades, buscar a excelencia e, en definitiva, contri-
buir & mellora da calidade do sistema educativo de Galicia.

Xa que logo, preténdese que os centros educativos analicen as suas fortalezas e debili-
dades e proponan medidas especificas de actuacion e, por outra banda, que a Administra-

cion educativa proporcione 0s recursos necesarios para o desenvolvemento de proxectos
realistas en que participe a comunidade educativa e as institucions do contorno.

De acordo co anteriormente exposto, esta direccion xeral

DISPON:

Seccion 12. Disposiciéns xerais
Artigo 1. Obxecto.

Esta resolucién ten por obxecto regular os contratos-programa e establecer as condi-
cions para desenvolver nos centros educativos programas para a mellora do éxito escolar
do alumnado durante o curso escolar 2012-2013.

Artigo 2. Ambito de aplicacion.

Poderan participar nesta convocatoria os centros educativos publicos, dependentes da
Conselleria de Cultura, Educaciéon e Ordenacion Universitaria, seguintes:

a) Centros de educacion infantil e primaria.
b) Centros de educacién primaria.
c¢) Centros publicos integrados.

d) Institutos de educacion secundaria.

Seccion 22. Programas para a mellora do éxito escolar
Artigo 3. Programa de centro para a mellora do éxito escolar.

Os centros educativos poderan elaborar un programa para a mellora do éxito escolar do
alumnado, sobre unha ou varias das actuacions que se establecen no artigo 5.

Artigo 4. Obxectivos do programa.

O programa, en funcién das actuacions que o integren, debera perseguir os seguintes
obxectivos:

a) Identificar e dar resposta as dificultades e aos problemas do alumnado en relacion
coa aprendizaxe.

b) Lograr un clima de aula e de centro que favoreza o proceso de ensinanza e aprendi-
zaxe.

c) Favorecer a atencién educativa dos colectivos mais vulnerables para mellorar a sua
formacion e previr os riscos de exclusioén social.

d) Mellorar a competencia en comunicacion linguistica e, en concreto, da lectura como
medio para a aprendizaxe.

e) Mellorar o nivel de adquisicion de competencias de todo o alumnado nas etapas de
ensino obrigatorio.

f) Reducir a taxa de abandono escolar.

g) Apoiar a evolucion e a integracion do alumnado con maior capacidade e motivacion
para aprender, afondando nos cofiecementos dalgun campo de actividade.

h) Implicar as familias do alumnado na sua educacién e nos procesos de ensinanza e
aprendizaxe.

i) Lograr a colaboracién da Administracion local, dos empregadores e doutras institu-
cions naqueles ambitos que favorecen a escolarizacion e a formacion da poboacion.

j) Mellorar a calidade da educacion e os niveis de éxito escolar.
Artigo 5. Actuacions do programa e destinatarios.

O programa que elaboren os centros podera recoller unha ou varias das actuacions que
se relacionan a seguir, considerando as necesidades e os intereses dos seus destinatarios.

1. Reforzo, orientacion e apoio (PROA).
Destinatarios:

— Modalidade de acompafiamento escolar: alumnado do 2° e 3° ciclo de educacién
primaria e de educacion secundaria obrigatoria que presentan dificultades e problemas de

aprendizaxe, asi como aqueles con desvantaxe educativa polo contorno sociocultural en
que se desenvolven.

— Modalidade de apoio: alumnado de educacién secundaria obrigatoria.

O centro s6 podera optar por unha destas duas modalidades.

2. Mellora da lectura, escritura e calculo.

Destinatarios:

— Todo o alumnado de educacién primaria e de educacién secundaria obrigatoria.
3. Mellora da convivencia.

Destinatarios:

— Alumnado dos centros educativos, e particularmente dos que impartan a etapa de
educacioén secundaria obrigatoria, e que tefian alumnado que presente alteraciéns do com-
portamento e/ou graves problemas de conduta.

4. Reducion do abandono escolar.

Destinatarios:

— Alumnado de educacion secundaria.

5. Mellora do nivel de cofiecementos para acadar a excelencia.
Destinatarios:

— Alumnado do 2° e 3° ciclo de educacion primaria e de educacién secundaria que pre-
sentan unha destacada capacidade e motivacién para aprender.

Artigo 6. Elaboracion do programa e requisitos.

1. O programa que elabore o centro para a mellora do éxito escolar do alumnado con-
cretara as actuacions que se pretenden desenvolver, de entre as que se establecen no

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: yavy4bg9-vix7-gfg4-jdn6-t8wqgxbrczve

DOG Diario Oficial de Galicia

+ + +
+ + +

DOG Num. 108 Xoves, 7 de xuio de 2012 Pax. 21986

artigo 5 desta resolucion, e identificara para cada unha delas, polo menos, os seguintes
aspectos:

a) Razoéns que xustificarian a actuacion, cos datos que procedan.

b) Logros que se perseguen e indicadores de medida temporalizados. Para a sua con-
crecion teranse en conta indicadores como:

— A taxa de éxito escolar nos distintos niveis ou etapas, tomando como referencia os
resultados das avaliacions ordinarias e extraordinarias, da avaliacion de diagnostico e das
PAU, entre outros.

— A taxa de idoneidade do alumnado para cada un dos niveis de ensino obrigatorio.
— A analise das necesidades educativas e socioecondmicas do contorno.

— Os datos de insercion laboral, se procede.

— Os resultados dos sistemas de xestion da calidade, se é o caso.

c) Accions que se pretenden desenvolver e a sua temporalizacion. Estas accions de-
beran ser concretas, innovadoras e orientadas aos logros que se perseguen. As acciéns
poderan comportar singularidades en canto a:

— Horario de apertura e peche do centro.

— Organizacién do curriculo.

— Organizacion e caracteristicas dos recursos humanos.

— Necesidades de formacién do profesorado.

— Asignacion e/ou distribucién de recursos materiais.

— Modelo de xestion organizativa e pedagodxica que requiran as acciéns.

d) Estratexias de coordinacion entre centros na transicion do alumnado de primaria a
secundaria, se é o caso.

e) Implicacion das familias do alumnado, doutras institucions e de empresas, se € o
caso.

f) Colaboracion da Administracion local e doutras administraciéns, se € o caso.
g) Necesidade de novos recursos que implica a actuacién, temporalizados.

h) Proceso de seguimento e avaliacién interna que se vai realizar de cada unha das
actuacions.

2. O programa sera elaborado polo equipo directivo do centro que, previamente, debera
realizar unha analise sobre os procesos que se vefien desenvolvendo no centro para iden-
tificar as suas fortalezas e debilidades.

3. O programa debera contar coa aprobacién, por maioria, do Claustro, e por maioria
cualificada de dous terzos, do Consello Escolar.

Artigo 7. Compromisos do centro educativo.

O centro educativo co que se acorde o desenvolvemento dun programa, conforme o
previsto nesta resolucion, ademais dos compromisos que deriven das actuacions recollidas
nel, debera asumir, polo menos, 0s seguintes compromisos:

— O centro realizara un seguimento peridédico das actuacions previstas no programa,
cando menos con caracter trimestral, e reflectir documentalmente as circunstancias e os
resultados acadados.

— O profesorado implicado tera que participar nas actividades de formacién que se plani-
fiquen tanto desde o centro como desde a Conselleria de Cultura, Educacion e Ordenacion
Universitaria.

— O equipo directivo tera que participar nas actividades de formacion organizadas pola
Conselleria de Cultura, Educacion e Ordenacion Universitaria.

— O centro garantira a participacién activa do director ou directora e outro membro do

equipo directivo nas reunions do traballo en rede que desde a Administracion educativa se
establezan.

— A comunidade educativa tera que coordinarse e cooperar en rede para mellorar a ca-
lidade do servizo educativo e acadar os obxectivos fixados.

— A comunidade educativa tera que participar activamente no deseno, aplicacion e ava-
liacién das actuacions previstas no programa.

Artigo 8. Actuacions da Administracion educativa.

A Administracién educativa da Xunta de Galicia, na procura da mellora do sistema edu-
cativo, desenvolvera, nos centros con que acorde o desenvolvemento de programas pre-
vistos nesta resolucién, actuaciéns como as que seguen:

a) Apoio aos centros e ao profesorado.

A Conselleria de Cultura, Educacion e Ordenacion Universitaria daralle apoio especifico
aos centros educativos que desenvolvan programas dos previstos nesta resolucion, polo
menos, nos seguintes aspectos:

— Asesoramento, a través dos servizos de Inspeccién Educativa.

— Asesoramento e asistencia de servizos especificos da Conselleria de Cultura, Educa-
cion e Ordenacion Universitaria, tales como Persoal, Orientacion, Formacion do Profesora-
do e Xestidon Econdmica, entre outros.

— Formacion especifica ao equipo directivo e ao profesorado implicado no programa.

— Potenciacion do traballo en rede dos centros docentes para o intercambio de cofece-
mentos e experiencias.

b) Difusién das boas practicas que se desenvolvan nos centros educativos.

As boas practicas, identificadas no desenvolvemento dos programas nos diferentes
centros, poderan ser divulgadas, en colaboracion cos propios centros educativos, co fin de
constituir modelos de referencia de organizacion e xestion destes.

c) Recursos.

A Conselleria de Cultura, Educacion e Ordenacién Universitaria, dentro das suas dispo-
Aibilidades orzamentarias, dotara os centros de recursos especificos para o desenvolve-
mento do programa acordado, se é o caso.

Seccion 32. Proceso de solicitude e seleccién dos programas
Artigo 9. Solicitudes e documentacion.

1. Para participar nesta convocatoria, os centros educativos deberan presentar a se-
guinte documentacion:

— A solicitude, no modelo que se xunta como anexo | desta resolucion.

— Certificacion da aprobacion do programa polo Consello Escolar, segundo o modelo
que figura no anexo |l.

— Certificacion da aprobacién do programa polo Claustro, segundo o modelo que figura
no anexo lll.

— O programa elaborado polo equipo directivo conforme o que se indica no artigo 6, que
debera presentarase en soporte papel e en formato dixital, segundo o guién que figura no
anexo V.

2. A solicitude e demais documentacién presentaranse no Rexistro Unico da Adminis-
tracion da Comunidade Autonoma de Galicia, edificio administrativo de San Caetano s/n,
15781 Santiago de Compostela, ou noutro rexistro propio ou concertado conforme o De-
creto 164/2005, do 16 de xufo, asi como por calquera dos medios previstos no artigo 38.4
da Lei 30/1992, do 26 de novembro, de réxime xuridico das administracions publicas e do
procedemento administrativo comun. Asi mesmo, tamén podera presentarse na sede elec-
tronica https://sede.xunta.es/

3. O prazo de presentacion de solicitudes sera dun mes contado a partir do dia seguinte
ao da publicacion desta resolucion no Diario Oficial de Galicia. Entenderase como ultimo
dia do prazo o correspondente ao mesmo ordinal do dia da publicacion. Se o ultimo dia de
prazo fora inhabil, entenderase prorrogado ao primeiro dia habil seguinte e, se no mes do
vencemento non houbese dia equivalente ao inicial do computo, entenderase que o prazo
expira o ultimo do mes.

Artigo 10. Criterios de seleccion dos programas.

1. A Conselleria de Cultura, Educacion e Ordenacion Universitaria, a vista dos progra-
mas presentados polos centros, seleccionara aqueles que, respondendo aos requisitos

establecidos nesta convocatoria, sexan viables na sia execucion € no marco dos recursos
disponibles.

2. Os programas que se autoricen seran seleccionados conforme os seguintes criterios:

a) A concrecion e viabilidade dos obxectivos perseguidos, das accions previstas e do
proceso de avaliacion.

b) A coordinacién e implicacion dos centros adscritos, ou aos que estan adscritos, para
a transicion do alumnado desde a educacion primaria a educacién secundaria obrigatoria.

c¢) Centros en cuxo contorno sociocultural predominen familias de baixo nivel cultural ou
economicamente desfavorecidas, minorias étnicas, inmigrantes de lingua materna distinta
a do centro, entre outros.

d) Centros con taxas baixas de éxito escolar.

e) Centros con baixos resultados académicos, asociados a problemas de convivencia
no centro, sempre que se prevexa esa actuacion no programa.

f) Aimplicacién das familias, do Concello e doutras institucions para o desenvolvemento
do programa.

g) O nivel de apoio do Claustro e do Consello Escolar na aprobacion do programa.

h) A participacion do centro nos plans de autoavaliacién e mellora da calidade na edu-
cacion.

i) A participacion do centro en programas ou proxectos de innovacién nos ultimos tres
anos.

j) A participacion do centro nos contratos-programa, con avaliacion positiva por parte da
Comision de Seguimento.

k) A participacion do centro en programas de iniciativa de mellora, con avaliacién posi-
tiva.

Artigo 11. Comision de Seleccion.

1. Baixo a presidencia da persoa titular da Subdireccién Xeral de Ordenacion, Innova-
cion Educativa e Formaciéon do Profesorado constituirase unha comision de seleccion que
se encargara de valorar as solicitudes.

2. A comisidén estara integrada polas persoas titulares da Subdireccion Xeral de Ins-
peccidn, Avaliacién e Calidade do Sistema Educativo, da Subdireccion Xeral de Recursos
Humanos e da Subdireccion Xeral de Centros, os/as inspectores/as xefes do Servizo
Territorial de Inspeccion Educativa, a persoa titular da xefatura do Servizo de Ordena-
cion, Innovacion e Orientacion Educativa e unha persoa asesora da Direccion Xeral de
Educacioén, Formacion Profesional e Innovacion Educativa que realizara as funcions de
secretaria. As persoas subdirectoras poderan ser substituidas por xefes/as de servizo, se
€ 0 caso.

3. A comision podera dispofier a constitucién dunha comision técnica, constituida por
persoas asesoras da Direccion Xeral de Educacion, Formacion Profesional e Innovacion
Educativa, para os efectos de elaboracién de informes sobre os programas de actuacion
presentados.

4. A percepcion de asistencias destas comisions atendera a categoria correspondente
segundo o disposto no Decreto 144/2001, do 7 de xufio, sobre indemnizacions por razén
do servizo ao persoal con destino na Administracion autonémica de Galicia.

Artigo 12. Procedemento de seleccion dos programas.

1. Entre os programas presentados, a comision seleccionara aqueles que, cumprindo os
requisitos da convocatoria, se consideren viables.

2. A Comision de Seleccion concretara cos centros educativos todos aqueles aspectos
dos programas seleccionados que se plasmaran no contrato-programa.

3. O contrato-programa explicitara, cando menos, o seguinte:
— Os logros que se perseguen, mediante os indicadores acordados, para cada actuacion.

— As actuacions que se incluen no programa.

— Os compromisos do centro educativo.

— As actuacions e achegas da Administracion educativa.
— A Comision de Seguimento.

Artigo 13. Resolucion.

1. Unha vez rematado o proceso de seleccién dos programas e realizada a concrecién
dos contratos-programa, a comision fara publica a resolucién provisoria, que se difundira
no portal educativo http://www.edu.xunta.es/web

2. A exposicién abrira un prazo de dez dias naturais para efectuar reclamacions ou
renuncias. Transcorrido este prazo, unha vez estudadas e, se é o caso, atendidas as men-
cionadas reclamacions e renuncias, a comision seleccionadora elevara a proposta defini-
tiva a persoa titular da Direccién Xeral de Educacién, Formaciéon Profesional e Innovacion
Educativa, que resolvera a relacion final dos programas seleccionados.

3. A resolucion definitiva dos centros seleccionados publicarase no portal educativo
http://www.edu.xunta.es/web e no Diario Oficial de Galicia. Transcorrido o prazo de seis
meses sen que se lle notificase a resolucion expresa, o solicitante podera entender rexei-
tada a sua solicitude, nos termos previstos na Lei 30/1992, do 26 de novembro, de réxime
xuridico das administracions publicas e do procedemento administrativo comun.

4. Contra esta resoluciéon poderan interpofier recurso de alzada ante a persoa titular da
Conselleria de Cultura, Educacién e Ordenacion Universitaria, no prazo dun mes contado
a partir do dia seguinte ao da publicacion no Diario Oficial de Galicia, de acordo co dis-
posto nos artigos 107.1, 116 e 117 da Lei 30/1992, do 26 de novembro, de réxime xuridico
das administraciéns publicas e do procedemento administrativo comun ou, directamente,
recurso contencioso-administrativo, no prazo de dous meses, ante o Tribunal Superior de
Xustiza de Galicia, conforme os artigos 10, 14 € 46.1° da Lei 29/1998, do 13 de xullo, regu-
ladora da xurisdicion contencioso-administrativa.

Artigo 14. Formalizacién do contrato-programa.

Os centros que sexan autorizados para o desenvolvemento dun programa asinaran coa
Conselleria de Cultura, Educacién e Ordenacion Universitaria un contrato-programa que
recolla as actuacions do programa e os acordos entre o centro e a Comision de Seleccion.

Artigo 15. Recursos para o desenvolvemento do programa.

Para o desenvolvemento das actuacions establecidas no contrato-programa a Conse-
lleria de Cultura, Educacién e Ordenacion Universitaria dotara os centros dos recursos
financeiros e do persoal considerados necesarios.

Estes recursos sufragaranse con cargo aos orzamentos previstos nos convenios de
colaboracién que se subscriban co Ministerio de Educacién, Cultura e Deporte para as
actuacions recollidas no artigo 5 desta resolucion.

Seccion 42. Seguimento, avaliacion e certificacion
Artigo 16. Seguimento e avaliacion do contrato-programa.

1. O equipo directivo do centro supervisara o desenvolvemento do programa conforme
0 proceso de seguimento e avaliacion interna prevista nel e dara conta aos 6rganos de
participacién e goberno, aos pais, nais ou titores/as legais, asi como as instituciéns que
participan no programa.

2. A Inspeccion Educativa realizara, ao longo de cada curso académico, o seguimento e
a avaliacion das diferentes actuaciéns previstas no programa, e informara periodicamente
a Conselleria de Cultura, Educacion e Ordenacion Universitaria.

3. A avaliacion do programa realizada polo centro educativo para cada curso académi-
co, ademais de servir para dar conta ante a comunidade educativa, porase a disposicion
da Comisién de Seguimento do acordo e incorporarase, asi mesmo, 8 memoria anual do
centro.

4. Para o seguimento do programa establecerase unha Comisiéon de Seguimento do
acordo entre a Conselleria de Cultura, Educacion e Ordenacion Universitaria e o centro
educativo.

5. A Comisién de Seguimento estara integrada por representantes da Direccion Xeral de
Educacion, Formacion Profesional e Innovacion Educativa, da Direccion Xeral de Centros
e Recursos Humanos, do centro educativo e tamén formara parte dela o inspector ou ins-
pectora do centro, e actuara como secretario ou secretaria a persoa que desempefie esta
funcién no centro educativo. A composicion da comision concretarase no acordo entre a
Administracion educativa e o centro.

6. A comision estara presidida por un representante da Administraciéon e reunirase, polo
menos, unha vez ao ano. O centro educativo ten que certificar o valor conseguido nos in-
dicadores que establece o acordo e achegar a documentacion que lle sexa requirida pola
Comision de Seguimento.

7. A Comision de Seguimento ten as funcions seguintes:

a) Facer o seguimento e a avaliacién da execucion do acordo a partir da informacion que
facilita o centro educativo e a Inspeccion.

b) Analizar o grao de consecucién dos obxectivos e compromisos acordados a través
dos indicadores establecidos.

¢) Formular propostas de modificacion dos recursos en relacion co desenvolvemento do
programa.

d) Propor as modificacions que se consideren necesarias nos obxectivos, nas actua-
cions e nas medidas acordadas para a continuidade do programa ou a sua supresion, se
€ 0 caso.

Artigo 17. Certificacion de participacion.

A Conselleria de Cultura, Educacién e Ordenacion Universitaria certificara a participa-
cion do profesorado nos programas, como actividades de innovacion educativa, e recofie-
cera, se procede, as boas practicas derivadas da aplicacion dos programas en funcion dos
resultados do seu seguimento e avaliacion.

Artigo 18. Entrada en vigor.

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 10 de maio de 2012.

José Luis Mira Lema
Director xeral de Educacion, Formacion Profesional e Innovacion Educativa

28 XUNTA DE GALICIA

:i: CONSELLERIA DE GULTURA, EDUCAGION ANEXO |
E ORDENAGION UNIVERSITARIA

PROCEDEMENTO CODIGO DO PROCEDEMENTO DOCUMENTO
SOLICITUDE DE PARTICIPACION EN CONTRATOS-PROGRAMA PARA A MELLORA DO

EXITO ESCOLAR NOS CENTROS DOCENTES DE EDUCACION PRIMARIA E SECUNDARIA
DEPENDENTES DA CONSELLER{A DE CULTURA, EDUCACION E ORDENACION ED340A SOLICITUDE
UNIVERSITARIA

Os campos sinalados con * son obrigatorios

DATOS DO CENTRO SOLICITANTE

CENTRO CODIGO DO CENTRO NIF

i |n— |
‘CODlGO POSTAL PROVINCIA ‘ ‘CONCELLO ‘
TELEFONO ‘ ‘CORREO ELECTRONICO ‘ ‘ ‘

NA SUA REPRESENTACION, NOME E APELIDOS DO/DA DIRECTOR/A
NOME PRIMEIRO APELIDO SEGUNDO APELIDO NIF *

ACTUACION/S SOLICITADA/S (marque cun X o que proceda):

[1 1. Reforzo, orientacion e apoio [] 1A. Modalidade de acompanamento [] 1B. Modalidade de apoio
[] 2. Mellora da lectura, escritura e calculo

[] 3. Mellora da convivencia

["] 4. Reducion do abandono escolar

[] 5. Mellora do nivel de cofiecementos para acadar a excelencia

DOCUMENTACION QUE SE ACHEGA (marque cun X o que proceda):
[ ] Programa de actuacion de acordo co guion de contidos recollido no artigo 6 en soporte papel e formato dixital
[ ] Certificacion da aprobacion do programa polo Consello Escolar (ANEXO 11)

[ ] Certificacion da aprobacion do programa polo Claustro (ANEXO I11)

En cumprimento do disposto no artigo 5 da Lei organica 15/1999, de proteccion de datos de caracter persoal, informoo/a de que os datos
persoais recollidos nesta solicitude incorporaranse a un ficheiro, para o seu tratamento, coa finalidade da xestion deste procedemento. Vostede
pode exercer os dereitos de acceso, rectificacion, cancelacion e oposicion previstos na lei, mediante un escrito dirixido a esta conselleria como
responsable do ficheiro (o enderezo figura ao pé desta solicitude).

LEXISLACION APLICABLE

Resolucion do 10 de maio de 2012, da Direccion Xeral de Educacion, Formacion Profesional e Innovacion Educativa, pola que se regulan, con
caracter experimental, os contratos-programa e se establecen as bases para a convocatoria e seleccion de programas dirixidos & mellora do
éxito escolar nos centros docentes de educacion primaria e secundaria dependentes desta conselleria.

SINATURA DO/DA DIRECTOR/A

Lugar e data

| [ Je] | | |

Direccion Xeral de Educacion, Formacion Profesional e Innovacion Educativa
Edificio administrativo San Caetano s/n, bloque 2, 2° andar
15781 Santiago de Compostela

ANEXO lI

Aprobacion polo Consello Escolar da solicitude de participacion na convocatoria
de contratos-programa para a mellora do éxito escolar nos centros educativos
de educacidén primaria e secundaria dependentes da Conselleria de Cultura, Educacion
e Ordenacion Universitaria

DON/DONG ... , en calidade de secretario/a do

Consello Escolar do centro @dUCAtiVO ...........ooueiiiiiiiieeeee e e e e

COAIgO v do MUNICIPIO A€ ....vviiiiie
FAlI CONSTAR:

1. Que o Consello Escolar do centro cofiece o contido e as caracteristicas da resolucién
para a participacién do centro educativo na convocatoria de contratos-programa para a me-
llora do éxito escolar nos centros docentes de educacién primaria e secundaria dependen-
tes da Conselleria de Cultura, Educacién e Ordenacion Universitaria da Xunta de Galicia.

2. Que o Consello Escolar, na sesion do dia.............. de o, de....ccoo....
O se mostrou favorable a participar na convocatoria de contratos-programa para a mellora
do éxito escolar.

Resultado da votacion:

— Numero de integrantes do Consello Escolar con dereito a voto:

— Numero de integrantes do Consello Escolar con dereito a voto presentes na votacion:
— Numero de votos favorables a presentacion da solicitude de participacion:

— Numero de votos contrarios a presentacion da solicitude de participacion:

— Numero de votos en branco:

— Numero de votos nulos:

E para que conste, asinoo no lugar e na data indicados.

............................................ e € i dE
Visto e prace
Presidente/a do Consello Escolar Secretario/a
Asdo.: Asdo.:

ANEXO Il

Aprobacion polo Claustro da solicitude de participacion na convocatoria
de contratos-programa para a mellora do éxito escolar nos centros docentes de educacion
primaria e secundaria dependentes da Conselleria de Cultura, Educacion
e Ordenacion Universitaria

DON/DONG ... , en calidade de secretario/a do

Claustro do centro @dUCAIVO ..........ooiiiiii e e e e e

(070 o [T [ P do MUNICIPIO A€ ....vviiiiiie
FAlI CONSTAR:

1. Que o Claustro do centro cofiece o contido e caracteristicas da resolucion para a
participacién do centro educativo na convocatoria de contratos-programa para a mellora
do éxito escolar nos centros docentes de educacién primaria e secundaria dependentes da
Conselleria de Cultura, Educacién e Ordenacion Universitaria da Xunta de Galicia.

2. Que o Claustro, na sesion na sesién do dia ......... A o de ...coooeennin.
O se mostrou favorable a participar na convocatoria de contratos-programa para a mellora
do éxito escolar.

Resultado da votacion:

— Numero de integrantes do Claustro con dereito a voto:

— Numero de integrantes do Claustro con dereito a voto presentes na votacion:
— Numero de votos favorables & presentacion da solicitude de participacion:

— Numero de votos contrarios a presentacion da solicitude de participacion:

— Numero de votos en branco:

— NuUmero de votos nulos:

E para que conste, asinoo no lugar e na data indicados.

............................................ e € i dE
Visto e prace
Presidente/a do Consello Escolar Secretario/a
Asdo.: Asdo.:

ANEXO IV
Guiodn para a elaboracion do programa
1. Introducion:

a) Caracteristicas do contorno socioeducativo do centro que xustifiquen a necesidade
do contrato-programa.

b) Obxectivos que se perseguen no programa.

¢) Relacion de actuaciéns que se pretenden desenvolver.

2. Para cada unha das actuacions:
a) Razoéns que xustifican a necesidade da actuacion.
b) Alumnado a que vai destinada.
c) Profesorado implicado.
d) Accidns concretas que se van desenvolver.
e) Logros que se queren acadar, cos seus indicadores de medida.
f) Estratexias de coordinacion entre centros, se € o caso.
g) Implicacién das familias, doutras instituciéns ou de empresas, se € o caso.
h) Recursos necesarios cuantificados.

i) Proceso de seguimento e avaliacion interna.

